
Mae Dydd Hunaniaeth
Cymru yn...

I ddathlu Dydd Hunaniaeth Cymru 2006, aeth
CDL ati i siarad gyda chymunedau lleol yn ne,
canolbarth a gogledd Cymru, gan ymchwilio i
natur benodol eu treftadaeth a’r hyn a olygai
i bobl ym mhob ardal. Cynhaliwyd pum
digwyddiad yn Wrecsam,Aberystwyth, Castell
Nedd, Glynebwy a Chasnewydd i ddod o hyd
i beth sy’n rhoi hunaniaeth benodol i bob ardal.

Cymerodd pobl leol ran mewn sesiynau
‘dangos a dweud’, gan ddisgrifio pam roedd
rhai gwrthrychau penodol yn berthnasol i
hanes yr ardal ac yn bwysig iddynt hwythau,
ac wedyn roedd artist yn creu murlun yn
ymgorffori’r gwrthrychau hyn. Dadorchuddiwyd
ef ar 24 Tachwedd ym Marchnad Casnewydd,
lle saif o hyd yn atgof parhaus o bwysigrwydd
cadw hunaniaeth leol yn fyw.

Drwy gydol y digwyddiadau rhanbarthol
siaradai pobl am y pethau a deimlent oedd yn
symboleiddio eu hunaniaeth, ar lefel leol yn
ogystal ag ar lefel genedlaethol, ac roedd y
storïau a amlygwyd yn datgelu hunaniaethau
lleol penodol sy’n gwneud cymunedau’n
unigryw a rhwymau cyffredin sy’n ein huno
fel cenedl.

Cychwynnodd Cronfa Dreftadaeth y Loteri
(CDL) y drafodaeth ynghylch treftadaeth a
hunaniaeth yng Nghymru yn Nhachwedd 2004
gydag achlysur ‘DNA treftadaeth’, lle trafodwyd
sut oedd orau i amddiffyn gorffennol Cymru ar
gyfer y cenedlaethau i ddod.Trodd y ffocws ar
bobl ifanc y flwyddyn ganlynol, gyda digwyddiad
wedi’i seilio ar berfformiad yn dathlu eiconau,
tirwedd a diwydiant Cymru yn Eisteddfod 
yr Urdd ym mis Mehefin ac yn arddangosfa
‘Gweledigaeth Cymru’ yn yr Amgueddfa
Genedlaethol yng Nghaerdydd ym mis
Tachwedd.Agorwyd yr arddangosfa gan Brif
Weinidog Cymru, Rhodri Morgan, ac roedd
yn ffenestr siop i weithiau celf gan fyfyrwyr
ar draws y wlad, gan fynegi’r rhan y mae’r
dreftadaeth wedi’i chwarae yn ffurfio eu
hunaniaeth fel pobl ifanc yn byw yng Nghymru.

creu cyfle i gasglu barn ar
y ffordd orau o wneud
ein treftadaeth yn
berthnasol at y dyfodol

dod â phobl ynghyd a
helpu i gryfhau cymunedau
drwy archwilio a dathlu
eu gwreiddiau

tanlinellu effaith cyllid
CDL a’r angen i gadw ein
gorffennol

amlygu’r brwdfrydedd sydd
gan bobl yng Nghymru
dros eu treftadaeth

darparu cyfle i ymchwilio
i’r ffyrdd gorau i amddiffyn
ein treftadaeth amrywiol
a chael trafodaeth arnynt.

Llun ar y clawr blaen: Murlun mosäig a
ddadorchuddiwyd ar Ddydd Hunaniaeth
Cymru 2006 – gweler y dudalen gyferbyn
am ragor o wybodaeth

Rhagarweiniad
Gan Dan Clayton-Jones,Cadeirydd CDL 
yng Nghymru



Dydd Hunaniaeth Cymru 2006:
Yr hyn a oedd gan bobl i’w
ddweud 

Wrecsam 
Dywedodd Sonia Benbow Jones, un o drigolion Wrecsam:
“Mae Traphont Reilffordd a Thraphont Ddwr Pontcysyllte a’r
Gamlas [Llangollen] yn sefyll fel pyrth i ddyfodol sydd heb ei
ddarganfod eto ac yn ein hatgoffa ni y gall breuddwydion ddod
yn wir.Y rhain a roddodd fy hunaniaeth, fy ngwreiddiau a
balchder yn y lle hwn i mi.”

Rhannodd y bobl a ddaeth i’r cyfarfod atgofion am fragdy a
chwrw Wrecsam (uchod), straeon am yr Ail Ryfel Byd,
a’u hargraffiadau hwy o’r archeoleg leol. Dangosodd un a
gymerodd ran ei iwnifform Sgowt (chwith), ac roedd merlen
o’r Ucheldiroedd a gludwyd yno gan rywun arall yn ddiddanu’r
rhai a fynychodd yr achlysur.

Aberystwyth
Dywedodd Esther Jewell, swyddog Cymunedau
yn Gyntaf: “Treftadaeth naturiol yw’r peth
pwysicaf i mi. Rhoddodd y wlad le i mi dyfu
ac awyr iach i’w anadlu. Roeddwn yn rhydd 
i grwydro a phrofi pethau ar fy mhen fy hun
neu gyda ffrindiau na fyddai wedi bod yn
bosibl mewn lleoedd eraill. Mae yna ymdeimlad
cynhenid o ddiogelwch yn y wlad, ac yn y
gymuned lle mae pawb yn gofalu am y naill
a’r llall ac yn helpu ei gilydd.”

Rhan o goeden ywen 2,000 o flynyddoedd
oed (uchod, ar y dde), ceiniogau hanesyddol
(ar y dde), rhaw o Aberaeron a Beibl yr
Esgob William Morgan yn y digwyddiad, a
thrafodwyd prifysgol, llyfrgell a thirwedd
amgylchynol Aberystwyth gan y sawl a
gymerodd ran.

Llun drwy garedigrwydd Archifau ac

Astudiaethau Lleol Wrecsam © Carlsberg UK

Traphont ddwr Pontcysyllte yn cario camlas Llangollen

Castell Nedd
Disgrifiodd yr artist lleol
Adrienne Howes beth sydd
mor arbennig am ei hardal
leol hi, Pontardawe:“Mae’r
ardal wedi gweld llawer o
newidiadau yn ystod ei hanes
ac mae tirwedd Mynydd 
y Gwrhyd yn tystio i’r
esblygiad hwn: carneddau
cynhanesyddol, llwybrau,
tystiolaeth o weithgareddau
diwydiannol y gorffennol,
yn ogystal â newidiadau a
datblygiadau mewn
amaethyddiaeth. Mae’r holl
hanes hyn yn gweithio i
ysbrydoli fy nghynnyrch
artistig yn gyson.”

Daeth pobl ag injan dân
(uchod, ar y dde), enghreifftiau
o grochenwaith Melin (ar y
dde), lamp glöwr, pedolau
ceffyl a llyfr emynau Cymraeg.

Glynebwy 
Eglurodd Dave Rees, swyddog Cyfranogi Plant
a Phobl Ifanc ym Mlaenau Gwent pam y mae’n
fachgen o’r Cymoedd hyd at fêr ei esgyn:
“Roedd streic y glowyr a chau [y pwll] yn y
pen draw yn dangos i mi’r gymuned glos yr
oeddwn i’n byw ynddi. Roedd pawb yn torchi
llewys i helpu ac mae hynny wedi aros gyda
mi. Os oes un peth sy’n diffinio’r Cymoedd, y
bobl a’u synnwyr o gymuned yw hynny, a
hoffwn feddwl mai dyna sy’n gyfrifol am fy
ngwneud i yn pwy ydw i heddiw.” 

Roedd ffigwr o Aneurin Bevan, model o fws
Wales Valleys (chwith), map o’r dref (uchod ar
y dde) a llechen Gymreig yn symboleiddio’r
elfennau o dreftadaeth leol sydd bwysicaf i
drigolion Glynebwy.

Casnewydd
Dywedodd Roy Grant (chwith)
a allfudodd o Jamaica ym 1962:
“Cefais fy nghyfareddu pan
gyrhaeddais i gan gynllun
pensaernïol anarferol
Casnewydd; roedd tai yn
leinio’r stryd fel cadwyn
ddiddiwedd, eu drysau ffrynt
yn agor ar y palmant. Roeddwn
yn ei chael hi’n rhyfedd iawn i
weld pobl yn bwyta allan o
barseli papurau newydd. Mae
hunaniaeth Casnewydd wedi’i
ffurfio gan amlddiwylliant, ac
mae Dydd Hunaniaeth Cymru
yn ein cynorthwyo i ymgrynhoi
ein gorffennol cyffredin.”

Ystyriai pobl leol Casnewydd
y Bont Lwyfan (gwaelod ar y
chwith) yn dirnod lleol pwysig
ac mai amrywiaeth
ddiwylliannol oedd un o
nodweddion diffiniol y dref.

Daeth llu o Grwp Cymorth i Fenywod allan i gefnogi streic y glowyr 1984 © Martin Shakeshaft

Aneurin Bevan, sefydlydd y GIG

Gyda chaniatâd Llyfrgell Genedlaethol

Agorodd Rosemary Butler, cadeirydd Pwyllgor
Diwylliant, y Gymraeg a Chwaraeon y
Cynulliad, ddathliadau Dydd Hunaniaeth 2006
ym Marchnad Casnewydd ar 24 Tachwedd
drwy siarad am hanes mewnfudo hir y ddinas
a’r effaith sydd gan amrywiaeth ethnig i greu
treftadaeth fywiog gyffredin.

Siaradodd Bethan Elfyn, DJ ar Radio 1, a
ddadorchuddiodd y murlun gyda Ms Butler
am gerddoriaeth Gymreig a gafodd y fath
ddylanwad ar ei hunaniaeth pan oedd yn ei
harddegau. Dyfynnodd eiriau caneuon Manic
Street Preachers fel dylanwad mawr ar ei
synnwyr o falchder lleol wrth i’r grwp newid
amgyffrediad y cyfryngau am ddiwylliant
Cymru a chyrraedd cynulleidfa fyd-eang.

Astudiodd yr hanesydd cymdeithasol 
Catrin Stevens ganlyniadau'r prosiect Dydd
Hunaniaeth Cymru a dywedodd fod pobl ar
draws Cymru yn dal i uniaethu gyda’r ‘Filltir
Sgwâr’ o ddylanwadau sydd ar ein stepen
drws sy’n llunio’n hunaniaethau craidd. Mae
awyrgylch ffisegol yn rhan allweddol o hyn
ond hefyd mae teulu, ffrindiau, arwyr lleol,
diwydiant a hyd yn oed siarad mân. Ein
hamgylchiadau ffisegol a’n perthynas bersonol
ni ag eraill yw’r cwlwm pwysicaf sy’n ein
huno ni fel cenedl, ac mae ein synnwyr o
hunaniaeth yn lleol ac yn bersonol iawn.

Mae Cronfa Dreftadaeth y Loteri yn rhoi grantiau i gefnogi
ystod eang o brosiectau gan gynnwys treftadaeth leol,
ranbarthol a chenedlaethol y Deyrnas Unedig.Yng Nghymru
mae mwy na £160 miliwn wedi’u glustnodi ar gyfer mwy na
1,300 o brosiectau. Mae’r grantiau hyn wedi galluogi i
gymunedau ddathlu, edrych ar ôl ein treftadaeth amrywiol a
dysgu mwy amdani. O brosiectau cymunedol neu hanes
diwylliannol i dirwedd a pharciau, adeiladau a strydweddau,
amgueddfeydd ac archifau, mae CDL wedi gwneud treftadaeth
yn rhywbeth i bawb ei fwynhau.

A oes gennych chi syniad ar gyfer prosiect treftadaeth
gymunedol? Rydym yn awyddus i drafod prosiectau a chynnig
cyngor ar sut i wneud cais – cysylltwch â thîm datblygu CDL
Cymru am gyngor a chefnogaeth ar 029 2034 3413 neu 
e-bostiwch cymru@hlf.org.uk 

Cronfa Dreftadaeth y Loteri
Ty Hodge 
Plas y Neuadd
Caerdydd CF10 1DY
Ffôn: 029 2034 3413
Ffacs:029 2034 3427

Prif Swyddfa
7 Holbein Place
Llundain SW1W 8NR
Ffôn: 020 7591 6000
Ffacs:029 7591 6001

Dadorchuddio’r murlun

Bethan Elfyn a Rosemary Butler yn
dadorchuddio’r mosäig yng Nghasnewydd


